
2.3-jadval. Bemorlarni o'pka to'qimalarining shikastlanish hajmiga ko’ra taqsimlanishi. 

 

Total  Ikki tomonlama  Bo’lakli  Segmentli  

son % son % son % son % 

Asosiy guruh 3 16,7% 5 27,8% 10 55,5% 0 0 
 
Barcha bemorlar orasida 23 yoshli bemor L. ikki tomonlama total pnevmoniya gripp A (H1N1) bilan birga o'tkir respirator 

distress sindromi, sepsis, ko'p sonli organlar yetishmovchiligi asorati bilan 28 haftalik homila bilan o'lim kuzatildi.  
Homilador ayollarda pnevmoniyani davolashning umumiy tamoyillari.  
-Kasalxonada kuzatuv; 
-Qon gazlarini nazorat qilish; 
-Homila holatini nazorat qilish  
-Radiatsiya ta'siri va dori-darmonlarni tayinlashni chegaralash; 
Davolash kompleksiga quyidagilar kiradi: sefalosporinlar III-IV avlod, himoyalangan aminopenitsillinlar, azitromitsin. Vi-

rusga qarshi vositalarni (oseltamivir) erta ishlatish davolash samaradorligini va kasallik prognozini yaxshiladi. Ikki tomonlama total 
pnevmoniya bilan og'rigan har ikki guruhda respirator yordam ko’rsatildi, bir holatda o’pkaning sun'iy ventilyatsiyasi o’tkazildi. 

Xulosa. Shunday qilib, homilador ayollarda pnevmoniyani tashxislash va davolash kasalxonaga erta tashxis qo'yish, 
majburiy kasalxonaga yotqizish,virusga qarshi,antibakterial va simptomatik terapiyani o’tkazish murakkab muammo bo'lib 
qolmoqda.  

Kirish. 2019 yilning yangi koronavirus infektsiyasini homiladorlik paytida o'rganish dolzarb va muhim ahamiyatga ega, 
chunki butun dunyoda COVID-19 bilan kasallanish tez sur'atlar bilan o'sib bormoqda va uning homiladorlik davriga ta'siri haqida 
ma'lumotlar cheklangan bo'lib qolmoqda. 

Maqsad - homilador ayollarda yangi koronavirus infektsiyasining kechish xususiyatlari to'g'risidagi mavjud ma'lumotlarni 
qayta ko'rib chiqishdir. 

Material va usullar. Yangi koronavirus infektsiyasi haqidagi zamonaviy qarashlar va uning homiladorlikka ta'siri, 
shuningdek, ushbu kasallik bilan homiladorlikni boshqarish usullariga bag'ishlangan ilmiy adabiyot manbalarining tahlili o'tkazildi. 

Natijalar va ularning munozarasi. Koronaviruslar - bu bir qator zanjirli, segmentlanmagan o'zida RNK saqlovchi virus 
bo'lib, ular o'tkir nafas yo'llari infektsiyalarining engil shakllaridan tortib, to o'limga olib kelishi mumkin bo'lgan og'ir virusli 
pnevmoniya kasalliklarini chaqirishi mumkin. "Korona virusi" nomi (korona, lot.) koronavirus virionlarining tashqi ko'rinishi bilan 
bog'liq: elektron mikroskop bilan ko'rilganda virusli zarralar odatda toj shaklidagi tikanlar ko'rinishiga ega. Viruslar taksonomiyasi 
xalqaro qo'mitasi (ICTV) yangi koronavirusga “og'ir o'tkir respirator sindrom 2 koronavirusi” (SARS-CoV-2) nomini va Jahon 
Sog'liqni saqlash tashkiloti (JSST) 2020 yil 11 fevralda ushbu virusli kasallikka "COVID-19 koronavirus infektsiyasi" deb nom 
berilgani haqida e'lon qildi [1]. COVID-19 - bu koronavirus tomonidan chaqirilgan og'ir respirator kasallikning birinchi tarqalishi 
emas. Oxirgi yigirma yil davomida koronaviruslar bir necha epidemik kasalliklarining, jumladan og'ir o'tkir respirator sindrom 
(OO'RS) va yaqin sharq respirator sindromi (YShRS) kasalliklarining sababchisi xisoblangan [2]. 2020 yil 11 martda pandemiya 
boshlanganligi va dunyoning ko'plab mamlakatlarida kasallikning ko'payishi davom etayotganligi bilan bog'liq sog'liqni saqlash 
sohasida global favqulodda vaziyat e'lon qilindi. Yangi koronavirus tadqiqotlari hali ham dastlabki bosqichda bo’lib, koordinat-
lashtirilgan xalqaro munosabatni talab qiladi [3]. Kasalxonaga yotqizilgan bemorlarning o'rtacha yoshi 35-55 ni tashkil qilib, ularn-
ing uchdan bir qismida qo'shimcha kasalliklar kuzatilgan. SARS-CoV-2 bilan kasallangan bolalar haqida ma'lumotlar kamdan – 

kam. Kasalxonaga yotqizilganlar orasida erkaklar ko’pchilikni tashkil qiladi. Ba'zi kasalxonaga yotqizilgan bemorlarda o'tkir respi-
rator distress sindromi rivojlanadi (O’RDS) [4]. COVID-19 ning klinik ko'rinishlari O’RVI bilan kasallanganlarga o'xshaydi. Ushbu 
kasallik bilan kasallangan bemorlarning aksariyatida og'ir pnevmoniya kuzatilib, ularning yarmida O’RDS gacha rivojlangan. 
COVID-19 kasalligining alomatlari inkubatsiya davridan keyin o'rtacha 5,2 kun o'tgach namoyon bo’ladi. COVID-19 belgilarining 
boshlanishidan to o’lim xolati sodir bo’lgunga qadar vaqt bemorning yoshi va immun tizimining xolatiga qarab, 6 kundan 41 
kungachani tashkil qiladi. 

Ushbu muddat keksa bemorlarda (60 yosh va undan kata) yosh va o’rta yashar bemorlarga nisbatan qisqaroq [5]. 
COVID-19 kasalligining boshlanishida eng keng tarqalgan alomatlaridan isitma, yo'tal va charchoq paydo bo'ladi boshqa 
alomatlar kamroq uchraydi va quyidagilarni o'z ichiga oladi: balg'am ajralishi, bosh og'rig'i, qonli balg’am ajralishi, diareya, nafas 
qisilishi va limfopeniya. Ko'krak qafasi organlarining kompyuter tomografiyasi (KT) ma'lumotlari pnevmoniya deb baxolanadi, bir-
oq qo'shimcha ravishda aniqlandigan O’RDS, o'tkir yurak etishmovchiligi kabi g'ayritabiiy belgilar o'limga olib kelishi mumkin. La-
boratoriya ko'rsatkichlari COVID-19 infektsiyasiga chalinganlarda quyidagilarni o’z ichiga oladi: limfopeniya; protrombin vaqtining 
uzayishi (PT); laktat dehidrogenaza (LDH), alaninaminotransferaza (ALT), aspartataminotransferaza (AST), D-dimer osishi; ney-
trofilyoz; eozinofiliya; C-reaktiv oqsil (CRP) yuqori darajada bo’lishi va troponinlar (shu jumladan yuqori sezuvchanlik troponin). 
COVID-19 infektsiyasiga chalingan bemorlarda aniqlangan eozinofiliya, past sezgirlik va o'ziga xoslikka ega bo’lib, kichik ijobiy va 
salbiy munosabatlarga tenglashtiriladi.  

Troponin darajasining oshishi yurak to'qimalarining infiltratsiyasidan darak beradi va aksariyat hollarda kuzatiladigan 
respirator buzulishlar ko'krak qafasidagi yurak og'rig'i belgilari extimolini keltirib chiqaradi. Polimeraza zanjiri reaktsiyasi (PCR) 
COVID-19 diagnostikasi uchun oltin standart bo'lib qolmoqda (o'ziga xoslik deyarli 100%) [3-4]. 

Koronavirusning odamdan odamga tez tarqalishi bemorlarni izolyatsiya qilish zaruratini keltirib chiqardi. Kasalxonaga 
yotqizilgan bemorlarga terapevtik vositalar simptomlarga qarab tayinlangan. Hozirda spetsifik antivirus preparatlar va vaktsinalar 
mavjud emas. Faqatgina mavjud variant – keng tasir doirasiga ega antivirus preparatlarni, masalan nukleosid analoglari, 
shuningdek, OIV proteazalari ingibitorlarini qo'llash virus yuklamasinini kamaytirishi mumkin. Quyidagi preparatlarning birgalikda 
qo'llanishi samarali bo’lib chiqdi: oseltamivir, lopinavir, ritonavir va gansiklovirinni venaga yuborish [5]. Mavjud ma'lumotlarga 
ko’ra, infeksiyaga qarshi kurashda keng spektrli antivirus preparat lardan bo’lgan remdesivir yuqori samaradorlikka ega, 
shuningdek xloroxin preparati, samaradorligi in vitro tadqiqotlar va bir nechta klinik tadqiqotlar bilan tasdiqlangan [1]. Shunday 
qilib, bu terapevtik agentlarni COVID-19 infektsiyasini davolash uchun potentsial deb hisoblash mumkin. Samarali terapevtik 
vositalar topilgunga qadar keng spektri antivirus dorilarni tahlil qilish maqsadga muvofiqdir, shu jumladan lopinavir/ritonavir, 
neyraminidaza inhibitorlari, peptid (EK1), RNK sintezi inhibitorlari, yani infektsiyalarni dori bilan davolashni ta'minlovchi usullari bu 
[17]. Davolash uchun yangi kimyoviy preparatlarni yaratish qo'shimcha tadqiqotlar zaruratini keltirib chiqaradi. Shuningdek hozir-
da odamda kuzatilayotgan og’ir kasallikning COVID-19 ga qarshi pozitsion profilaktikasini ishlab chiqish uchun hayvon modelini 
yaratish talab qilinadi [12].  

Homiladorlik paytida COVID-19 bo'yicha ma'lumotlar kam. Biroq, kuzatillgan holatlar orasida bemorlarda eng ko'p 
uchraydigan asoratlarga O’RDS, qon tomirlari tarqalgan koagulopatiyasi, buyrak etishmovchiligi, ikkilamchi bakterial pnevmoniya 
va sepsis kiradi [16]. O'pkani mexanik ventilyatsiya qilishga ehtiyoj homilador ayollarda homilador bo'lmagan ayollarga nisbatan 3 
marta ko’proq uchraydi [14]. Homiladorlik davrida koronavirus kasalligini boshqarish tamoyillariga erta izolyatsiya, infektsiyani 
nazorat qilishni qatiy muolajalari, kislorodli terapiya, suyuqlikning ortiqcha yuklanishining oldini olish, antibiotiklarni empiric qabul 
qilishni xisobga olish, virus va koinfeksiya laboratoriya tekshiruvi, homila faolligi va bachadon monitoringi, rivojlanib boruvchi 
nafas etishmovchiligining oldini olish uchun erta mexanik ventilyatsiya, tug'ruqni individual rejalashtirish va ixtisoslashgan ja-
moaviy yondashuv konsultatsiyalarni tashkil qilishni o'z ichiga oladi [13]. Homiladorlik bu noyob immunologik holatdir. Ayolning 
immun tizimi katta qayta qurilish bilan to'qnashadi, mikroblardan himoyalanish xususiyatini saqlab qolgan xolatda allogen 
homilaga tolerantlik shakllanadi va saqlanadi. Muvaffaqiyatli homiladorlik tizimli va aniq immunitet moslashuviga bog'liq. Immuno-
supressiyani saqlab qolish o'rniga, onaning immun tizimi faol ravishda turli xil homiladorlik davrlarida homilaning o'sishi va 
rivojlanishi bilan moslashadi va o'zgaradi. Ona immuniteti begona patogenlardan himoyalanish uchun yaxshi tayyorlangan. 
Tug'ma immunitet hujayralari, masalan NK hujayralari va monotsitlar, virusli moddalarga kuchli ta'sir ko'rsatadi, homiladorlik pay-
tida ba'zi adaptiv immun reaktsiyalar kamayadi (masalan, T hujayralari soni kamayadi). Bundan tashqari, homiladorlik paytida, 
yuqori nafas yo'llari, odatda, estrogen va progesteronning miqdori oshishi tufayli gipertrofiyalanadi, shu bois o'pkaning bir oz ken-
gayishi homilador ayolni reapirator infektsiyasiga moyil qiladi [15]. Adabiyotlarda onaning tizimli virusli infektsiyalarining homila-
dorlikning kechishi va yakunlashishiga ta'siri haqida etarlicha ma'lumotlar keltirilgan. Homiladorlik davrida atipik pnevmoniya o'z-
o'zidan homila tushishiga, erta tug'ruq va homila rivojlanishining orqada qolishiga olib kelishi isbotlangan [12]. SARSni vertikal 
ravishda onadan bolaga yuqtirishga oid dalillar yo'q, ammo homiladorlikning asoratlari virusning onaga bevosita ta'sir qilishidan 
kelib chiqishi mumkin. COVID-19 bo'yicha so'nggi nashrlarda, og'ir holatlarda infektsiya sitokinlar darajasining oshishi bilan 
bog'liqligi, masalan, interleykinlar 2, 7, 10, shuningdek, granulositar-koloniyani stimulyatsiya qiluvchi omilni oshishi, interferon-γ 
sintezi bilan bog'liqligi qayd etilgan [11]. Homilador ayollarda, ayniqsa birinchi va uchinchi trimestrlarda, SARS-CoV-2 tomonidan 
qo'zg'atilgan sitokinlar faolligining oshishi yanada og'ir yallig'lanish jarayoniga olib kelishi mumkin. Bundan tashqari, homiladorlik 
paytida virusli infeksiya natijasida onada yallig'lanish boshlanishi homila bosh miyasi rivojlanishining ba'zi jihatlariga ta'sir qilishi 
va keyinchalik, tug'ruqdan keyingi davrda neyronlarning disfunktsiyalari va xatti-harakatlarining buzilishiga olib kelishi mumkin 
[12-14]. 

Garchi hozirgi tadqiqotlar homilada COVID-19 ni aniqlamagan bo'lsada, ushbu kasallikning rivojlanish xavfiga ko'proq 
e'tibor qaratish lozim. Onaning periferik qonida TNF-α darajasining g'ayritabiiy o'sishi embrionning erta rivojlanishi uchun toksik 
bo'lishi mumkin, erta tug'ilishni keltirib chiqarishi va bilvosita xomilalik o'limga olib kelishi mumkin, shuning uchun kasallikning 

og'irligi va tabiatiga qarab individual yondashuv bilan o'z vaqtida aralashuvni amalga oshirish kerak. Xususan, birinchi va ikkinchi 
trimestrda COVID-19 bo'lgan homilador ayollarga ko'proq e'tibor qaratish lozim. COVID-19 ni onadan bolaga vertikal ravishda 
yuqtirishning ishonchli dalillari mavjud emasligiga qaramay, virus homilaga etib bormagan taqdirda ham, virusli infektsiyaga javo-
ban paydo bo'lgan tizimli yallig'lanish uning rivojlanish jarayonlariga ta'sir qilishi mumkin [15]. COVID-19 ni erta bosqichda 
aniqlash homiladorlik natijalarini yaxshilaydi va o'z-o'zidan abort, homila rivojlanishining orqada qolishi va erta tug'ruq kabi po-
tentsial akusherlik asoratlarini kamaytirishi mumkin. COVID-19 uchun antivirus terapiya (lopinavir va ritonavir) xavf va afzalliklarni 
xisobga olgan xolda aniqlanishi kerak. Davolashni homila uchun potentsial foyda xavfdan yuqori bo'lganda boshlash mumkin. 
Antivirus dori terapiyasi va KT nurlanishini olgan COVID-19 bilan kasallangan homilador ayollar homiladorlikning oxirigacha va 
tug’ruqdan keyingi davrda xam kuzatilishi kerak [11]. Postnatal davrda onadan homilaga infektsiyani yuqtirish holatlari 
aniqlanmaganligini tasdiqlash uchun yangi tug'ilgan chaqaloqlarni tekshirish bo'yicha adabiyotlarda etarli ma'lumot yo'q. Onalari-
ga COVID-19 tashxisi qo’yilgan bolalarda SARS-CoV-2 uchun amniotik suyuqlik, kindik qoni va tomoqdan neonatal surtma na-
munalarini tekshirish natijalari salbiy bo'ldi [12-13]. SARS-CoV-2 ning ona suti orqali o'tishi mumkinmi yoki yo'qligi ham ma'lum 
emas. Qo'shimcha ma'lumotlarni olingunga qadar, emizishni niyat qilgan onalarni rag'batlantirish lozim. Onani yuqumli emas deb 
hisoblanganidan keyin emizishni joriy etish mumkin [13]. 

Xulosa. Homilador ayollarning respirator patogenlarga nisbatan tolerantligi past, shuning uchun ham ular COVID-19 in-
fektsiyasiga ko'proq moyil bo'lishlari mumkin. Bundan tashqari, homiladorlik paytida o’ziga xos immunologik qayta qurilish va 
COVID-19 infektsiyasi bilan kasallanganda sitokin hujumi natijasida kelib chiqadigan potentsial xavf tufayli, homilador ayollar 
kasallikning og'ir kecishiga va hatto o'limga duch kelishlari mumkin. Mavjud ma'lumotlar ona qornida vertikal yuqishni tasdiqlama-
sada, onaning infektsiyasi va COVID-19ga javoban rivojlangan yallig'lanish homilaning ona qornidagi va tug'ruqdan keyingi 
rivojlanishiga ta'sir qilishi mumkin, shu bois davom etayotgan pandemiya sharoitida onani va homilani himoya qilish uchun 
ko'proq harakatlarni amalga oshirish, hamda COVID-19 bilan kasallangan ayollarda homiladorlikning kechishi va yakunlanishini 
oldindan taxmin qilish maqsadida tadqiqotlarni davom ettirish lozim. 

